
Annotatsiya: Ushbu maqolada orderlar haqida umumiy ma’lumot berilgan bo‘lib, ularning 
qo‘llanilishi va turlari keltirib o‘tilgan. Qadimgi Rim hamda Qadimgi Yunon orderlari to‘g‘risida 
qisqacha ma’lumot berilgan hamda bir-biridan farqi keltirib o‘tilgan. Orderlarning arxitektura 
sohasida tutgan o‘rni va qo‘llanilishi qisqacha yoritilgan. 
 Kalit so‘zlar: Order, kolona (ustun), Qadimgi Rim orderlari: toskan, doriy, ioniy, korinf, 
kompozit. Qadimgi Yunon orderlari, klassik order, “antablement” , “baza”, “ant”, “sella”, 
“portik”,”amfioprostil”.  

 Order – me’moriy qurilmalardagi turli (vertikal va gorizontal) qismlarning o‘zaro uyg‘unligi, 
ularning tarkibiy va badiiy uslublaridir. Vertikal qismi  ustun (kolona)dan iborat bo‘lib , tana, 
kapitel(bosha) va poyustun , ba’zan pyedestaldan tashkil topadi . Gorizontal (to‘sin) qismi arxitrav , 
friz va karnizni , ular birgalikda esa antablementni tashkil qiladi. Orderning mumtoz tizimi 
Yunonistonda paydo bo‘lgan. Asosiy orderlarning  nomlari yunon qabila va viloyatlarining nomlari 
bilan nomlanadi . Orderning dastlabki har xil tizimlari Qadimgi Misr va Eron xalq me’morchiligida 
qo‘llanilgan. Qadimgi Rimda shakllangan mumtoz orderlarning tizimi jahon me’morligining 
yuksalishiga katta hissa qo‘shdi. 

 
 

 

 

 

 

 

 

 
 

 

1-rasm. Orderlarning gorizontal qismlari 

 
1 Samarqand Davlat Arxitektura Qurilish Unversiteti - “Ma’daniy meros ob’ektlarini asrash” kafedrasi 
o’qituvchisi 
2 Samarqand Davlat Arxitektura Qurilish Unversiteti 101-MMOA guruh talabasi 
3 Samarqand Davlat Arxitektura Qurilish Unversiteti 101-MMOA guruh talabasi  

 Qadimgi Rim orderlari. Rim me’morchiligi Yunon me’morchiligidan imoratlari rang-
barangliligi va muhtashamligi bilan ajralib turadi. 

Rim arxitekturasida order sistemalarining asosiy badiiy ifodalanish vositasi sifatida ishlatilgan. 
Qadimgi Yunoniston an’analari asosida Rim arxitekturasida orderlarning besh turi ishlatilgan. Bular: 
toskan, doriy, ioniy, korinf va kompozit  turlari hisoblanadi. 

Toskan orderi o‘zining tuzilishi bilan oddiy va shakli bo‘yicha og‘ir nisbatlarga ega 
hisoblanadi. 

Rim doriy orderi tuzilishi, shakli va nisbatlari bo‘yicha  yunon an’analariga to‘liq amal qilgan 
holda ishlatilgan. 

Ioniy orderi er.avv. VII asr oxirlarida paydo bo‘lgan. U doriy orderidan o‘zining nafisligi, 
bejirimligi hamda tag tomonida stibatga qo‘yilgan tag kursining mavjudligi bilan ajralib turadi. Ion 
orderida tarnovchali ustunning kapitelini ikki tomonga buralib turgan jingalak sochini eslatuvchi shakl 
- valyuta va abak tashkil etadi.  

Korinf orderi birmuncha kechroq – klassika davrida paydo bo‘lgan. U ioniy va doriy orderiga 
nisbatan jimjimador va ko‘rkam, kapitelli akanf daraxti barglaridan tashkil topgan buketni eslatadi. Bu 
order turi Rim arxitekturasida eng ko‘p tarqalgan order turiga aylandi. Bu order nafis nisbatlari va 
chiroyli kapiteli bilan ajralib turadi.  

Kompozit orderi Rim arxitekturasida ishlab chiqildi va o‘zida ioniy va korinf orderlari 
xususiyatlarini birlashtiradi.  

 
 

 

 

 

 

 

 

 

 

 

 

2-rasm. Rim orderlarining turlari. 

Rim arxitektorlari binoning kichik yoki kattaligiga qarab hamda bino obrazini badiiy ifodalash 
vazifalariga qarab tantanali va ulug‘vor yoki unga teskari oddiy va mahobatli qilib ko‘rsatish uchun 
orderlarning turli xilidan foydalanishgan. Masalan; toskan va doriy orderlari asosan kichik va 
ahamiyatga ega bo‘lmagan binolarda ishlatilgan, ammo korinf va kompozit orderlari esa tantanali va 
dabdabali jamoat binolari qurilishida ishlatilgan.  

Rim arxitekturasida “orderli arkada” nomli yangi tektonik tarkib keng tarqaldi. Bu sistemada 
ustunlar yuk ko‘taruvchi konstruksiya sifatida emas, faqatgina bezatuvchi element sifatida xizmat 
qiladi. Ko‘p qavatli binolarda orderli arkadaning birinchi qavati toskan yoki doriy orderlaridan, yuqori 
qavatlari esa ioniy va korinf orderlaridan bajarilgan. 

3-rasm. Rim orderlarining qismlari 

Qadimgi Yunoniston orderlari. Qadimgi Yunon arxitekturasida ustunli 
konstruktsiyalardan foydalanilgan. Yunon ustunli konstruktsiyalari asosida yangi tektonik tizim 
yaratilib, bu tizim badiiy jihatdan mustahkam tashkil qilingan. Yunon arxitekturasidagi klassik order 
binolarning yuk ko’taruvchi va ustki yopilmalari orasidagi bog’lanish va tartibini belgilaydi. Qadimgi 
Yunon arxitekturasida bunday tizim alohida turuvchi ustunlar va ular ustiga alohida turuvchi ustunlar 
va ular ustiga qo‘yiladigan yopilma – “antablament”dan iborat. Ustunlar o‘z navbatida poydevor 
“baza”ga ega. Klassik order tektonik tizimining ikki qismi – badiiy va konstruktiv qismlari o‘zaro 
uyg‘unlashtirilib, munosib shakllarga keltirilgan. Munosiblikning asosiy elementi modul o‘lchovi 
birligi yaratilgan. 

Uyg‘unlashtirish natijasida ikki order – “ioniy” va “doriy” turdagi ustunlar tizimi yaratilgan. 
Doriy orderi Yunonistonning arbiy qismida ,ioniy orderi esa asosan sharqiy hududlarda rivojlangan. 
Doriy orderi o‘z tizimi bilan oddiy va mahobatli  shaklga ega. Ioniy orderi yengil va nafis shaklga ega.  

Qadimgi Yunonistonda binolarning loyihaviy yechimi ham order sistemasi bilan bog‘liq bo‘lib, 
quyidagicha rivojlanish bosqichlarini bosib o‘tgan: “ant” turi to‘g‘ri burchakli xona “sella” va uning 
oldida to’rt ustunli “portik”lar yasalishi natijasida “amfioprostil” turi esa “sella” ning ikki tomonidan 
ustunlar qo‘yilishi bilan hosil qilingan.  

4-rasm. Orderlarning turlari va ko‘rinishi. 

Xulosa o‘rnida shuni aytish joizki, bu maqolada Qadimgi Rim va Qadimgi Yunon arxitekturasi, 
me’morchiligida orderlarning qo‘llanilishi haqida qisqacha ma’lumot  berilgan. Qadimgi Rim hamda 
Qadimgi Yunon orderlarining bir-biridan farqi va ishlatilishi aytib o‘tilgan. Rim arxitekturasida 
qo‘llanilgan orderlar Yunon arxitekturasida qo‘llanilgan orderlardan o‘zining nafisligi o‘zgacha 
ko‘rinishi bilan farq qilinishi yoritilgan. Yunon arxitekturasida asosan klassika uslubidan kengroq 
foydalanilgani ko‘rsatib o‘tilgan. 

